
Adividyamaheshvari Stuti

આદિવિદ્યામહેશ્વરીસ્તુતિઃ

વિષ્ણુરુવાચઃ
જય માતર્જગદ્વન્દ્યે જયં વિશ્વેશ્વરપ્રિયે॥ ૧૫૯॥
જય કલ્યાણદે ભવ્યે જય સૌભાગ્યસંશ્રયે ।
જય કલ્યાણનિલયે જય વેદાન્તસંસ્તુતે॥ ૧૬૦॥
જય પુણ્યૈકનિલયે જય કારુણ્યસંશ્રયે ।
જય વેદાન્તસંવેદ્યે જય નિત્યે નિરઞ્જને॥ ૧૬૧॥
જય વિદ્યૈકનિલયે જયાપર્ણે જયામલે ।
જય મઞ્જુલમન્દારપુષ્પમાલાવિરાજિતે॥ ૧૬૨॥
જય નીલોત્પલાનીલલસન્નયનભાસુરે ।
જય સર્વકલાપૂર્ણચન્દ્રબિમ્બનિભાનને॥ ૧૬૩॥
જય વિદ્રમબિમ્બાભભવ્યાધરવિરાજિતે ।
જય દાડિમબીજાભદન્તરાજિવિરાજિતે॥ ૧૬૪॥
જય શાર્ઙ્ગનિભાનીલભ્રૂવલ્લીસમલઙ્કૃતે  ।
જય ભૃઙ્ગાવલીતુલ્યકેશપાશવિરાજિતે ॥ ૧૬૫॥
જય સિન્દૂરસમ્બન્ધસીમન્તલલિતાલકે ।
જય સન્નીરસમ્બદ્ધઘુસૃણારુણભાલકે ॥ ૧૬૬॥
જય કમ્બુસમાનાભકણ્ઠમણ્ડલશોભિતે ।
જય હેમમૃણાલાભબાહુવલ્લીવિરાજિતે॥ ૧૬૭॥
જય કોકનિભારક્તહસ્તપદ્મવિરાજિતે ।
જય કારુણ્યપીયૂષપૂર્ણવક્ષોજશોભિતે॥ ૧૬૮॥
જય કામજયોત્પન્નરોમરાજિવિરાજિતે ।
જય ત્રિવલિસમ્બદ્ધ મનોહરકૃશોદરે॥ ૧૬૯॥

આદિવિદ્યામહેશ્વરીસ્તુતિઃ

જય સિન્દૂરકદલીસન્નિભોરુમનોહરે ।
જય દેવર્ષિગન્ધર્વપ્રણમત્પદપઙ્કજે  ॥ ૧૭૦॥
જયાનવદ્યે નિર્દ્વન્દ્વે નિર્મલે લયવર્જિતે   ।
જય વિદ્યે મહાવિદ્યે જયાનન્દે જયોત્તમે॥ ૧૭૧॥
જય લીલાવિલાસાર્થસ્વીકૃતાનન્તવિગ્રહે ।
જય મૌનિમનોરમ્યસિહ્માસનવરાશ્રયે॥ ૧૭૨॥
જય રત્નોચ્ચનિલયરત્નાવલિવિરાજિતે ।
જય દિવ્યમણિભ્રાજદ્ધેમાભરણભૂષિતે॥ ૧૭૩॥
જય માતર્મહાદેવિ જય માતર્મહેશ્વરિ ।
જય માતસ્ત્રિણયને જય માતઃ સુરેશ્વરિ॥ ૧૭૪॥
જય માતઃ પ્રસીદ ત્વં જય માતઃ શિવપ્રિયે ।
જય માતઃ કૃપાપૂર્ણે જય માતઃ પરાત્પરે॥ ૧૭૫॥
॥ ઇતિ શિવરહસ્યાન્તર્ગતે આદિવિદ્યામહેશ્વરીસ્તુતિઃ સમ્પૂર્ણા॥
-॥ શ્રીશિવરહસ્યમ્ ઉગ્રાખ્યઃ સપ્તમાંશઃ । અધ્યાયઃ ૧૩ । ૧૫૯।૨-૧૭૫॥

- .. shrIshivarahasyam ugrAkhyaH saptamAMshaH . adhyAyaH 13 . 159.2-175 ..

Notes:

Viṣṇu વિષ્ણુ eulogizes Maheśvarī મહેશ્વરી (Pārvatī પાર્વતી / Umā ઉમા) as ĀdiVidyāઆદિવિદ્યા.

